
1. Mein Vatern sei Häuserl is mit Habernstroh deckt, 

holara di riatei, di riatei, mit Habernstroh deckt. 
Wenn i amal heirat, muaß's Habernstroh weg, 
holara di riatei, di riatei, muaß's Habernstroh weg.

2. Hiaz hab i halt gheirat, was hab i davo?  
Holara di riatei, di riatei, was hab i davo? 
A Stubn voller Kinder, an grantigen Mo.  
Holara di riatei, di riatei, an grantigen Mo.

3. Hiaz hab i mei Häuserl in Wald aussi baut.  
Holara di riatei, di riatei, in Wald aussi baut. 
Da habn ma de Kroha beim Fenster reigschaut.  
Holara di riatei, di riatei, beim Fenster reigschaut. 

4. Da hab i mei Häuserl mit Bretter verschlagn.  
Holara di riatei, di riatei, mit Bretter verschlagn. 
Da habn ma de Kroha de Nägel rauszogn.  
Holara di riatei, di riatei, de Nägel rauszogn. 

5. Aber warts nur, enk Krohan, enk werd i scho kriagn. 
Holara di riatei, di riatei, enk werd i scho kriagn. 
Enk stutz i de Flügl, na kennts nimma fliagn. 
Holara di riatei, di riatei, na kennts nimma fliagn.

 T/M: In Altbayern mit unterschiedlichen Texten überliefertes Vierzeilerlied, Strophenauswahl VMA 2010.  

 Hans, bleib da, du woaßt ja net wia's Wetta werd!  

Hans, bleib da, du woaßt ja net wia's werd!  
Es ko renga oder schneibn oda a sche Wetta bleibn!  
Hans, bleib da, du woaßt ja net wia's werd! 
Es ko renga oder schneibn oda a sche Wetta bleibn!  
Hans, bleib da, du woaßt ja net wia's werd!

 T/M: In Altbayern als Tanz- und Wirtshauslied mit verschiedenen Namen (Hans, Sepp, usw.) überliefert, VMA 2010. 

